
Rwy'n ysgrifennu i hysbysu'r Pwyllgor o'm bwriad i roi cydsyniad i Lywodraeth y DU wneud
a gosod Rheoliadau Rheolaethau Swyddogol (Diwygio) 2024 (‘Rheoliadau 2024").

Rydym wedi cael llythyr gan yr Arglwydd Douglas-Miller, y Gweinidog dros Fioddiogelwch,
lechyd a Lles Anifeiliaid, yn gofyn am gydsyniad i'r Rheoliadau hyn. Mae'r Rheoliadau yn
gorgyffwrdd a pholisiau datganoledig a byddant yn gymwys i Gymru. Bydd y Rheoliadau yn
rhychwantu Cymru, Lloegr a'r Alban ac mae cais tebyg am gydsyniad wedi'i anfon at
Weinidogion yr Alban.

Bydd y Rheoliadau hyn yn cael eu gwneud drwy arfer y pwerau a roddir o dan:

e adrannau 14(1), (2), (3), (4)(a), (b), (e) a (7), 15(1) a 20(1) o Ddeddf Cyfraith yr UE a
Ddargedwir (Dirymu a Diwygio) 2023.

Mae'r pwerau a roddir gan Ddeddf Cyfraith yr UE a Ddargedwir (Dirymu a Diwygio) 2023 yn
cael eu defnyddio i ddiwygio pwerau sy'n bodoli eisoes yn Rheoliad (UE) 2017/625 ("y
Rheoliad Rheolaethau Swyddogol" neu "OCR") fel y gellir gwneud offerynnau pellach yn
ddiweddarach. Nid yw'r rhan fwyaf o'r diwygiadau a wneir gan Reoliadau 2024 yn cael
effaith polisi hyd nes bod y pwerau diwygiedig yn cael eu harfer yn ddiweddarach. Bydd y
polisiau canlynol, fodd bynnag, yn cael effaith o'r dyddiad dod i rym:

e Caniatau i Arolygwyr lechyd Planhigion gynnal profion diagnostig yn y Safle
Rheolaethau’r Ffin yn hytrach na phrofi mewn labordai swyddogol.

e Darparuy gall pwerau gorfodi ganiatau adennill cost dyledion a chasgliadau pan nad
yw ffioedd wedi'u talu

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

in Welsh will not lead to a delay in responding.

Mae Rheoliadau 2024 yn darparu'r sail ddeddfwriaethol ar gyfer cyflwyno agweddau pellach
ar Fodel Gweithredu Targed y Ffin (BTOM) gan gynnwys y cynlluniau Masnachwr
Dibynadwy ar gyfer cynhyrchion anifeiliaid a Statws Gweithredwr Awdurdodedig ("AOS") ar
gyfer planhigion a chynhyrchion planhigion.

Mae Rheoliadau 2024 yn diwygio ac yn disodli darpariaethau yn y Rheoliad Rheolaethau
Swyddogol a deddfwriaeth berthnasol arall i ddarparu sail ddeddfwriaethol hirdymor i'r
BTOM y tu hwnt i'r ddibyniaeth ar y Cyfnod Graddoli Trosiannol (TSP) ar gyfer nwyddau
perthnasol, ac i sicrhau y gellir diweddaru'r BTOM mewn ymateb i risg fel y bo’n ofynnol
trwy ganiatau i newidiadau gael eu gwneud yn weinyddol.

Nid yw'r Rheoliadau yn ymrwymo Gweinidogion Cymru i fabwysiadu unrhyw safbwynt o
eiddo Llywodraeth y DU ar fioddiogelwch yn y dyfodol. Nid yw'r Rheoliadau yn lleihau nac
yn tanseilio pwerau Gweinidogion Cymru mewn unrhyw ffordd.

Er mai egwyddor gyffredinol LIlywodraeth Cymru yw y dylai'r gyfraith sy’'n ymwneud a
materion datganoledig gael ei gwneud a'i diwygio yng Nghymru, y tro hwn, ystyrir ei bod yn
briodol i'r offeryn hwn fod yn gymwys i Gymru, er mwyn sicrhau cyfundrefn iechydol a
ffytoiechydol gydlynol a chyson ar gyfer nwyddau sy'n cael eu mewnforio i Brydain Fawr; i
ddiogelu bioddiogelwch a sicrhau bod safonau diogelwch bwyd yn cael eu cynnal yng
Nghymru. Rwyf o'r farn nad deddfu i Gymru ar wahan fyddai'r ffordd fwyaf priodol o roi
effaith i'r newidiadau sydd eu hangen, ac na fyddai'n ddefnydd darbodus o adnoddau
Llywodraeth Cymru chwaith, o ystyried blaenoriaethau pwysig eraill.

Rwyf wedi ysgrifennu llythyr tebyg at Paul Davies AS, Cadeirydd Pwyllgor yr Economi,
Masnach a Materion Gwledig.

